
Осы сауалмен біз Әлеуметтік 
медициналық сақтандыру 
қорының облыстық филиалының 
директоры Бақыт Исмаханбетовке 
жүгінген едік. Қор филиалының 
басшысы 2023 жылғы 1 қаңтардан 
бастап жұмыс берушілердің 
жұмыскерлер үшін аударымдары 
3%-ы құрайтынын еске салды. 
Аударымдардың ең жоғары 
сомасы 21 000 теңгеден аспауы 
тиіс. Бұл 10 айлық есептік 
көрсеткішінің 3% - ы болып 
саналады. Азаматтық-құқықтық 
сипаттағы шарт (АҚС) бойынша 
жұмыс істейтін қызметкерлер мен 
жеке тұлғалардың жарналары 
2023 жылы табыстарының 
2% құрады. Жарнаның ең 
жоғары сомасы 14 000 теңгені 
құрайды. Бұл 10 айлық есептік 

көрсеткішінің 2% - ы болып 
саналады.

Е г е р  қ ы з м е т к е р д і ң 
сақтандыру мәртебесі болмаса, 
не істеу керек? Ең алдымен, 12 
ай ішінде жіберілген төлемдердің 
мәртебесін тексеру қажет 
(мысалы, осы жылдың наурыз 
айынан өткен жылдың наурыз 
айына дейін). Егер төлемдер 
қайтарылған болса, қарыз бен 
өсімпұлды төлеу қажет. Төлем 
құжаттарын толтыру кезінде 
төлеуші ЖСН, жеке деректерде, 
төлем мерзімдерінде және т. б. 
қателіктер жібереді. МӘМС-
ға қате аударылған төлемдерді 
қайтаруға болады, бірақ басқа 
кезеңдерге қайта бөлу мүмкін 
емес. Ақшаны қайтару үшін 
өз аймағындағы «Азаматтарға 

арналған үкімет «Мемлекеттік 
корпорациясы» КЕАҚ филиалына 
хабарласу қажет (мекен-жайларды 
https://gov4c.kz/ сайттан табуға 
болады). Өтінішті толтырғаннан 
кейін оған төлемді растайтын 
құжаттарды (төлем тапсырмасы 
немесе банктен анықтамасы) қоса 
беріп, қол қойыңыз. Өтініш 15 
жұмыс күні ішінде қаралады және 
ақша төлем жасалған тәртіпте 
қайтарылады. 

Өтініште деректердің дұрыс 
толтырылмауы, төлемді растай-
тын құжаттардың жоқтығы, 
ақпараттық жүйелерден растаудың 
болмауы, сондай-ақ қайтаруды 
шетелдік азаматтың ресімдеуі 
- Мемлекеттік корпорацияның 
қайтарудан бас тартуына себеп 
бола алады.

Егер қызметкер төлемдер 
болмаған кезеңде ақысыз 
демалыста болса, онда осы 
кезеңдер үшін дербес төлеуші 
ретінде төлеу керек. 2023 жылы 
ай сайынғы жарна сомасы 3 500 
теңгені құрайды (1 ЕТЖ-дан 5%). 
Барлық төлемдер түскеннен кейін 
сақтандыру мәртебесі үш жұмыс 
күні ішінде беріледі.

«AMANAT» партиясы Қызылорда облыстық 
филиалының Саяси кеңесі Бюросының отырысы 
өтті. Жиынның күн тәртібіне Қызылорда облыстық 
мәслихатының депутаттық мандаттарын бөлу 
кезектілігін белгілеу туралы мәселе ұсынылып 
қаралды.

«AMANAT» партиясы Жарғысының 9.8.3 
- тармағына сәйкес Қызылорда облыстық 
мәслихатының депутаттық мандаттарын 
бөлу кезектілігін белгілеуіміз керек. Өздеріңіз 
білетіндей «AMANAT» партиясы облыстық сайлау 
комиссиясының ресми мәлімдеуінше аймақтағы 
сайлаушылар дауысының 68,51 пайызын иеленді. 
Бұл көрсеткіш біздің партияға облыстық мәслихат 
депутаттары мандатының 50 пайыздық партиялық 

тізім бойынша бөлінісіндегі 13 орнын иеленуге 
мүмкіндік береді,- деді жиында сөз алған партияның 
облыстық филиалының төрағасы Наурызбай 
Байқадамов.

Сонымен қатар, партия Жарғысының 
9.8.5 тармағында көрсетілгендей, Қазақстан 
Республикасының заңнамалық актілеріне 
сәйкес мәслихаттардың сайланған депутаттарын 
кері шақырту мен ротациялаудың жүзеге 
асырылатындығы және осы орындарға кезектілік 
бойынша резервтегі азаматтар ұсынылатындығын 
атап өтті. Бюроның қорытындысымен 13 азамат 
«AMANAT» партиясы атынан партиялық тізім 
бойынша облыстық мәслихат депутаты мандатын 
иеленді. 

«AMANAT» ПАРТИЯСЫ 
ПАРТИЯЛЫҚ ТІЗІММЕН 
ОБЛЫСТЫҚ МӘСЛИХАТТАН 
13 МАНДАТТЫ ИЕЛЕНЕДІ

Бұл қаражаттарға жалпы 
ұзындығы 28,8 шақырымды 
құрайтын көшелерге асфальт 
қабаты мен қиыршық тас 
төселетін болады. Жергілікті 
бюджеттен бөлінген 15 млн. 
теңгеге «Шауқаман бағы» да 
абаттандырылып, халыққа 

қолайлы жағдай жасалынады.
Тасбөгеттік кәсіпкерлер 

инвестиция құйып, кенттің кіре-
берісінен 130 пәтерлі көпқабатты 
үй салуда. Ал, 2021 жылы жалпы 
құны 1 млрд. теңгеге 5 қабатты 53 
пәтерлі тұрғын үйдің құрылысын 
бастаған «Фирма «МТО-Центр» 

ЖШС-гі нысанды мамыр айында 
пайдалануға беруді жоспарлауда. 
Бұл жұмыстармен бірге орталық 
саябақ жанынан 200 млн. теңгеге 
«Құддыс Ишан» мешітінің жаңа 
ғимараты бой көтеруде. Тағы 
бір жоба, «AЭS and Limited» 
ЖШС-нің демеушілігімен 100 
млн. теңгеге Сабалақ саяжайына 
табиғи газ желісін тарту 
жұмыстарының жоба-сметалық 
құжаттары әзірленуде.

Жарқын жобалардың жүзеге 
асуына сәттілік тілеген тасбөгеттік 
ағайын шаһар басшысына 
алғыстарын білдірді. Кездесуден 
кейін қала әкімі тұрғындарды 
жеке мәселелері бойынша 
қабылдап, ұсыныс-тілектерін 
тыңдады.

АСЫЛБЕК ШӘМЕНОВ 
ТАСБӨГЕТ КЕНТІНІҢ 
ТҰРҒЫНДАРЫМЕН КЕЗДЕСТІ

Қызылорда қаласымен қатар дамыған 
Тасбөгет кентінде ауқымды жобалар жүзеге 
асуда. Солардың бірі – жаңадан салынатын дене 
шынықтыру-сауықтыру кешенінің құрылысы. 
Оған облыстық бюджеттен 542,1 млн. теңге 
бөлініп, қазіргі таңда мемлекеттік сатып алу 
жұмыстары жүргізілуде. Одан бөлек, биыл 
кенттегі 41 көшені жөндеуге облыс және қала 
бюджеттерінен 833,7 млн. теңге қаржы қаралды. 

ҚЫЗЫЛОРДА ОБЛЫСЫ ДЕНСАУЛЫҚ 
САҚТАУ БАСҚАРМАСЫНЫҢ БАСШЫСЫ 
ТАҒАЙЫНДАЛДЫ

Облыс әкімі Нұрлыбек Нәлібаев кадрлық 
өзгерістерге байланысты актив отырысында жаңа 
басқарма басшысын таныстырды.

Облыс әкімі Нұрлыбек 
Нәлібаев кадрлық өзгерістерге 
байланысты актив отырысында 
Нариман Әскербекұлын 
құттықтап, жаңа қызметіне 
сәттілік тіледі.

«Нариман Әскербекұлы 
Сіздерге  жақсы таныс, 
мемлекеттік қызметтің түрлі 
сатысынан өтіп, облыс әкімі 
апп а раты  басшысының 
орынбасары, Шиелі ауданының 
әкімі қызметтерін абыроймен 
атқарған тәжірибелі және іскер 
басшы. Әр жылдары прокуратура 

саласында тергеуші-стажердан 
бастап, Қармақшы, Қазалы 
аудандарының прокуроры, облыс 
прокурорының орынбасары, 
Қазақстан Республикасының 
Бас прокуратурасында басшылық 
қызмет атқарып, азаматтардың 
құқықтары мен заң үстемдігін 
қамтамасыз етуге өз үлесін қосты.

Нариман Әскербекұлы 
«Байқоңыр» кешенiнде екі ел 
арасындағы келісімге сәйкес 
сонда тұратын Қазақстан 
Республикасы азаматтарының 
құқықтарын қорғауға байланысты 

мемлекеттiк саясатты жүзеге 
асыруға бағытталған жұмыстарды 
жүргізді. Жаңа қызметте өңірдің 
транзиттік әлеуетіне сәйкес 
автомобиль жолдарындағы ірі 
габаритті және ауыр салмақты 
көлік құралдары мен теміржол 
көлігіндегі қозғалыс қауіпсіздігін 
қамтамасыз етуге бағытталған 
тиісті жұмыстарды үйлестіреді», 
– деді аймақ басшысы.

   Жиында облыстық 
ардагерлер кеңесінің төрағасы 
Серік Дүйсенбаев әріптесін 
құттықтап, ізгі тілектерін 
арнады. Айта кетейік, Нариман 
Әскербекұлы осы уақытқа 
дейін Қазақстан Республикасы 
Президентінің «Байқоңыр» 
кешеніндегі арнаулы өкілінің 
қызметін қамтамасыз ету 
басқармасының басшысы 
қызметін атқарып келген.

НАРИМАН МАҚҰЛБЕКОВ 
ЖАҢА ҚЫЗМЕТКЕ ТАҒАЙЫНДАЛДЫ

Қазақстан Республикасының Индустрия және 
инфрақұрылымдық даму министрлігі аппараты 
басшысының бұйрығымен Мақұлбеков Нариман 
Әскербекұлы Қызылорда облысы бойынша 
көліктік бақылау инспекциясының басшысы 
лауазымына тағайындалды.

ҚР Денсаулық сақтау 
министрлігі, Мемлекеттік 
қызмет істері агенттігінің келісімі 
негізінде облыс әкімінің өкімімен 
Қызылорда облысы денсаулық 
сақтау басқармасының басшысы 
лауазымына Искаков Олжас 
Ермекұлы тағайындалды.

«Олжас Ермекұлы – қызметте 
сатылап өскен білікті маман. 
Аймақтың денсаулық сақтау 
саласымен жақсы таныс, өзекті 
мәселелердің оңтайлы шешімін 
табуға әлеуеті жеткілікті, білікті 
кадр.

Президентіміздің денсаулық 
сақтау саласындағы нақты 
тапсырмаларын орындау, 
халықтың әл-ауқатын көтеру 
аса маңызды. Бұл ретте, 

жауапкершілік жүгі ауыр 
саладағы жұмысына сәттілһік 
тілеп, облысымыздың денсаулық 
сақтау саласын тың бастамалар 
мен жаңа жетістіктерге жетелейді 
деп сенім артамыз»,– деді аймақ 
басшысы.

Жоғары санатты хирург, ҚР 
денсаулық сақтау ісінің үздігі 
Абдулла  Шүленбаев әріптесін 
жаңа қызметке тағайындалуымен 
құттықтап, сәттілік тіледі.

   Олжас Искаков 1988 жылы 
Қызылорда қаласында дүниеге 
келген. Санжар Асфендияров 
атындағы Қазақ Ұлттық медицина 
университетін «Емдеу ісі», 
Қазтұтынуодағы Қарағанды 
университетін «Экономика 
саласындағы құқықтық реттеу» 

мамандықтары бойынша бітірген. 
Денсаулық сақтау саласындағы 
менеджмент магистрі. Бүгінгі 
күні Алматы менеджмент 
университетінде докторантура 
бойынша өз білімін жетілдіруде.

   Еңбек жолын 2013 жылы 
№ 3 қалалық емханада учаскелік 
дәрігер болып бастап, 2018 жылға 
дейін осы емханада бөлімше 
меңгерушісі, бас дәрігердің 
емдеу ісі жөніндегі орынбасары 
қызметтерін атқарған. 2018-
2021 жылдар аралығында 
Қызылорда облысы денсаулық 
сақтау басқармасының бөлім 
басшысы, басқарма басшысының 
орынбасары болып жұмыс істеді. 
2021 жылдан осы кезге дейін 
Денсаулық сақтау министрлігі 
Ана мен бала денсаулығын 
сақтау  департаментінің 
басқарма басшысы, департамент 
директорының орынбасары 
қызметтерін атқарып келді.

АҚС ШАРТТАРЫ БОЙЫНША ЖҰМЫСКЕРЛЕР ЖӘНЕ 
ЖҰМЫСКЕРЛЕРДІҢ САҚТАНДЫРЫЛМАУ СЕБЕПТЕРІ

Міндетті әлеуметтік медициналық сақтандыру 
жүйесінің өзекті мәселелерінің бірі - халықтың 
сақтандырылу мәртебесі. Қызылорда облысында 
МӘМС жүйесінде халықтың 84%-ы, яғни 680394 адам, 
сақтандырылған. 126196 адам сақтандырылмаған, 
яғни ол халықтың 16%-ы. Олардың арасында 
бюджеттік және жеке ұйымдардың қызметкерлері 
аз емес. Жұмысшылардың сақтандырылмауының 
себептері қандай? БАСПАСӨЗ -2023 ІІ-ЖАРТЫЖЫЛДЫҒЫНА 

ЖАЗЫЛУ НАУҚАНЫ ЖАЛҒАСУДА  

Республикалық "Ел тілегі" газеті және "Жарасымды 
жанұя" журналы өңірдегі елеулі оқиғаларды бүкпесіз 
жеткізіп, халық пен биліктің арасын жалғайтын алтын 
арқауға айналып, көптің ықыласына бөленіп келеді. 
Еліңіздің  тілегін тыңдап, отбасыңыздың жарасымын 
ойласаңыз қос басылымға жазылыңыз.

«Ел тілегі» газетіне жазылу бағасы 6 айға – 2500     
«Жарасымды жанұя» журналына жазылу бағасы – 2850

МЕДИА

Қазақстанда сот билігі біртұтас 
мемлекеттік биліктің дербес тармағы болып 
табылады. Ол барлық құзіретін республика 
атынан жүзеге асырады. Тәуілсіздік 
жылдарындағы сот билігі еліміздің 
саяси және экономикалық даму жолында 
қоғамдық қатынастардағы түйіткілді 
тұстарды реттеуде жемісті үлес қосып 
келеді. Мемлекет пен азаматтық қоғамның 
арасында туындайтын дауларды өркениетті 
түрде, заң талаптарын басшылыққа ала 
отырып, сот төрелігін жүзеге асыратын 
органдардың өкілеттіктері арқылы шешу – 
демократиялық принциптерге негізделген 
қоғамдық дамудың, азаматтардың және 
заңды тұлғалардың құқықтары мен 
бостандықтарын тиісті дәрежеде қорғаудың, 
мемлекеттің халыққа деген қамқорлығының 
басты көрсеткіштері. Ендеше, сот билігіне 
құрметпен қарау – әр азаматтың міндеті.

Заң үстемдігі жолымен шешілуіне 
наразылық танытатындар да болады, бұл 
олардың ең бірінші кезекте құқықтық 
сауатының таяздығынан боп келеді. Өйткені, 
жеке басының мүддесін заңнан да үстем 
қоятындар баршылық. Бұл оның құрмет пен 
жауапкершілік сезімінің төмен екендігін, 
заңға бағынбауға бейім тұратын эгоизмнің, 
қоғамды сыйламайтындығын білдіреді. 
Әйтсе де, судьялар өз жұмысында тек 
баршаға ортақ заң үстемдігін басшылыққа 
алатындығын түбегейлі түсінгені абзал.

«Қазақстан Республикасының сот 
жүйесі мен судьяларының мәртебесі 
туралы» Заңының 3-бабына сәйкес, сотқа 

немесе судьяға құрметсіздік білдіру заңда 
белгіленген жауаптылыққа әкеп соғады. 
Сондықтан да, тараптардың сот отырысы 
барысында белгілі бір тәртіпке бағыну 
қажеттігін ұмытпағаны абзал. Ең бірінші 
кезекте өзіне, айналасындағыларға, процесті 
жүргізіп отырған судьяға құрметпен 
қарағаны жөн. Себебі, сотты құрметтеу – 
заң үстемдігін құрметтеу деген сөз. Сотқа 
деген құрметсіздік білдірген тұлғаларға 
қатысты жауапкершілік тек ҚР Азаматтық іс 
жүргізу кодексінде ғана емес, ҚР Әкімшілік 
құқық бұзушылық туралы кодексінде де 
қарастырылған. Мысалы, аталған кодекстің 
653-бабында сотқа деген құрметтемеушілік 
үшін жауапкершілік көзделген.

Біріншіден, процеске қатысушылардың 
және өзге де адамдардың қатысуынсыз 
соттың істі одан әрі қарау мүмкін болмаған 
жағдайларда, олардың шақыру қағаздары, 
хабарлау, хабардар ету немесе шақыру 
бойынша сотқа дәлелді себептерсіз 
келмеуінен, сот отырысында төрағалық 
етушінің өкімдеріне бағынбаудан, сотта 
белгіленген қағидаларды бұзудан көрінген 
сотты құрметтемеушілік, сондай-ақ 
сотты және судьяны құрметтемеушілік 
туралы анық көрінетін өзге де әрекеттер 
(әрекетсіздік) – ескерту жасауға не жиырма 
айлық есептік көрсеткіш мөлшерінде 
айыппұл салуға не бес тәулікке дейінгі 
мерзімге әкімшілік қамауға алуға әкеп 
соғады.

Екіншіден, осы баптың бірінші бөлігінде 
көзделген, әкімшілік жаза қолданылғаннан 

кейін бір жыл ішінде қайталап жасалған 
әрекеттер (әрекетсіздік)– отыз айлық есептік 
көрсеткіш мөлшерінде айыппұл салуға не он 
тәулікке дейінгі мерзімге әкімшілік қамауға 
әкеп соғады.

Сот отырысы залындағы тәртіпті бұзып, 
олардың іс-әрекеттерінде қылмыстық  
жауапкершіліктің белгілері анықталса, сот 
оларға қатысты құжаттарды, прокурорды 
ескере отырып, алдын ала тергеу органына 
жолдай алады. Бұл жауапкершілік ҚР 
Қылмыстық кодексінің 410-бабында 
көрсетілген. Сотты құрметтемеу:

Біріншіден, сот талқылауына 
қатысушыларды қорлау, сотты құрметтемеу 
– бір жүз алпыс айлық есептiк көрсеткiшке 
дейiнгi мөлшерде айыппұл салуға не сол 
мөлшерде түзеу жұмыстарына не бір жүз 
алпыс сағатқа дейiнгi мерзiмге қоғамдық 
жұмыстарға тартуға не қырық тәулікке 
дейінгі мерзімге қамаққа алуға жазаланады.

Екіншіден, судьяны және немесе алқа 
биді қорлаудан көрінген дәл сол іс-әрекет – 
екі жүз айлық есептiк көрсеткiшке дейiнгi 
мөлшерде айыппұл салуға не сол мөлшерде 
түзеу жұмыстарына не екі жүз сағатқа 
дейінгі мерзімге қоғамдық жұмыстарға 
тартуға не елу тәулікке дейінгі мерзімге 
қамаққа алуға жазаланады. Сотқа келген 
әрбір адам өзіне жүктелген жауапкершілікті 
сезініп құқықтық мәдениетті сақтауы қажет 
деп санаймын.

Аида МЫРЗАҒҰЛОВА,
Қармакшы аудандық сотының бас 

маманы, заңгерлер одағының мүшесі

ЕЛ ЖАҢАЛЫҚТАРЫ

Қызылорда

ҚАРЫЗ СОМАСЫН ӨНДІРУ 
ТУРАЛЫ ІС МЕДИАЦИЯМЕН 
АЯҚТАЛДЫ
Қ ы з ы л о р д а  о б л ы с ы н ы ң 

мамандандырылған ауданаралық 
экономикалық сотына талап қоюшы «Т» 
ЖШС  жауапкер «С» ЖШС-нан  37 382 
157 теңге қарыз сомасын өндіріп алу туралы 
талап қоюмен сотқа жүгінген.

Сот тараптарға дауды татуласу 
рәсімдерімен, оның ішінде сотқа дейінгі 
хаттаманы толтыру жөніндегі құқықтарын 
түсіндірді.

Сотта тараптар судьяның көмегімен 
дауды медиация тәртібімен реттеу туралы 
келісімге келген.

ҚР АПК-нің 277-бабының 6-тармағына 
сәйкес, тараптар дауды (жанжалды) 
медиация тәртібімен реттеу туралы келісім  
жасасса және оны сот бекітсе іс жүргізу 
тоқтатылады.

Сот азаматтық іс бойынша дауды 
медиация тәртібімен реттеу туралы келісімін 
бекітіп, төленген мемлекеттік баж сомасын 
талапкерге қайтарып, азаматтық іс жүргізуді 
өндірістен қысқартты.  

Ұйғарым заңды күшіне енді.

Арал

ТАРАПТАР ПАРТИСИПАТИВТІК 
КЕЛІСІМГЕ КЕЛДІ
Арал аудандық соты талап қоюшы 

У-дың жауапкер К-дан ақша қаражатын 
өндіру туралы азаматтық істі қарай отырып, 
тараптардың адвокаттары жасасқан дауды 
партисипативтік тәртіпте реттеу туралы 
келісімді бекітті.

Талап мәні бойынша, жауапкер талап 
қоюшыға берешегін қайтару жөніндегі 
борышын орындамаған. Осыған орай, талап 
қоюшы одан 2 000 000 теңге өндіріп беруді 
сұраған талаппен сотқа жүгінген.

Сот отырысында тараптардан дауды 
партисипативтік тәртіпте реттеу туралы 
өтінішхат түскен. Оның шарттары бойынша 
талап қоюшы жауапкерге қойған талабынан 
бас тартады, ал екінші тарап, берешегін 
келісімде көзделген мерзімде төлеп 
құтылуды міндетіне алған.

Партисипативтік келісімге тараптардың 
адвокаттары қол қойып, сотқа бекіту үшін 
ұсынған.

Қармақшы

ҚАРМАҚШЫ АУДАНДЫҚ 
СОТЫНДА ДӨҢГЕЛЕК 
ҮСТЕЛ ӨТТІ
Қармақшы аудандық сотында  «Істерді, 

нарядтарды мұрағатта сақтау бойынша 
енгізілген өзгерістер» тақырыбында сот 
қызметкерлері арасында дөңгелек үстел  
өткізілді.

Дөңгелек үстелді  кеңсе меңгерушісі 
Е.Мәтжанов ашып, қатысушыларды 
күн тәртібімен таныстырып,  мұрағат 
номенклатурасындағы құжаттар тізбесіне 
енгізілген жаңа бөлімдер мен тармақтар 
туралы айтып өтті.

Шара барысында аудандық соттың 
жетекші маманы Б.Айжарықұлы құжаттар 
тізбесіне енгізілген өзгерістер яғни, 9.1 
бөлігіне 337-1  «Неке бұзу» пункті қосылып, 
бірінші саты сотында қаралатын азаматтық 
істер және әкімшілік құқық бұзушылық 
туралы істерді сақтау номенклатурасына 
енгізілген өзгеріс туралы (ӘРПК)  баяндама 
жасады.

Жиынды қорытындылаған кеңсе 
меңгеруші мұрағат жұмысына жаңадан 
енгізілген өзгерістерді бақылауға алып, 
жұмыс барысында қолдануды тапсырды.

2023 жылға 1 айлық есептік көрсеткіш 
(АЕК) - 3450 теңге.

 535-бап. Мемлекеттiк баждың 
соттардағы мөлшерлемелері

1. Сотқа берiлетiн талап-арыздардан, 
ерекше талап қою ісін жүргізу арыздарынан, 
ерекше іс жүргізу iстері бойынша арыздардан 
(шағымдардан), сот бұйрығын шығару 
туралы арыздардан, атқару парағының 
телнұсқасын беру туралы арыздардан, 
төреліктің және шетелдік соттардың 
шешiмдерiн мәжбүрлеп орындатуға арналған 
атқару парақтарын беру туралы арыздардан, 
сот актілерінің, атқару парақтарының және 
өзге де құжаттардың көшiрмелерiн қайтадан 
беру туралы арыздардан мемлекеттiк баж 
мынадай мөлшерде алынады:

1) егер осы тармақта өзгеше белгіленбесе, 
мүліктік сипаттағы талап арыздардан:

жеке тұлғалар үшiн – талап қою 
сомасының 1 пайызы;

заңды тұлғалар үшiн – талап қою 
сомасының 3 пайызы;

2) мемлекеттiк органдардың және 
олардың лауазымды адамдарының жеке 
тұлғалардың құқықтарына нұқсан келтiретiн 
заңсыз iс-әрекетiне шағымдардан – 30 пайыз;

3) мемлекеттiк органдардың және 
олардың лауазымды адамдарының заңды 
тұлғалардың құқықтарына нұқсан келтiретiн 
заңсыз iс-әрекетiне шағымдардан – 500 
пайыз;

4) тексеру актiлерi бойынша хабар-
ламаларға дау айту туралы арыздардан:

дара кәсiпкерлер мен шаруа немесе 
фермер қожалықтары үшiн – хабарламада 

көрсетiлген салықтардың және бюджетке 
төленетiн басқа да мiндеттi төлемдердің 
(өсiмпұлды қоса алғанда) даулы сомасының 
0,1 пайызы, бірақ 500 айлық есептік 
көрсеткіштен аспайтын мөлшер;

заңды тұлғалар үшiн – хабарламада 
көрсетiлген салықтардың және бюджетке 
төленетiн басқа да мiндеттi төлемдердің 
(өсiмпұлды қоса алғанда) даулы сомасының 
1 пайызы, бірақ 20 мың айлық есептік 
көрсеткіштен аспайтын мөлшер;

5) некенi бұзу туралы талап арыздардан 
– 30 пайыз.

Некені бұзған кезiнде мүлiктi бөлген 
жағдайларда баж осы тармақтың 1) 
тармақшасына сәйкес талап қою бағасына 
қарай айқындалады;

6) белгiленген тәртіппен хабарсыз кеттi 
деп немесе жүйке ауруы немесе ақыл-есiнiң 
кемдiгi салдарынан iс-әрекетке қабiлетсiз 
деп танылған адамдармен, не үш жылдан 
астам мерзiмге бас бостандығынан айыруға 
сотталған адамдармен неке бұзу кезiнде 
мүлiктi бөлу туралы талап арыздардан – осы 
баптың 1) тармақшасына сәйкес;

7) тұрғын үйлерді жалға алу шартын 
өзгерткенi немесе бұзғаны туралы, мұраны 
қабылдау мерзiмiн ұзарту туралы, тыйым 
салынған мүлiктi босату туралы талап 
арыздардан және мүлiктiк емес сипаттағы 
немесе бағалауға жатпайтын басқа да талап 
арыздардан – 50 пайыз;

8) осы тармақтың 2), 3), 4) және 
13) тармақшаларында көрсетілгендерді 
қоспағанда, ерекше талаппен іс жүргізу 
арыздарынан, ерекше жүргізілетін істер 

бойынша арыздардан (шағымдардан) - 50 
пайыз;

9) төрелік шешiмдердiң күшін жою 
туралы өтінішхаттардан – Қазақстан 
Республикасының сотына мүліктік емес 
сипаттағы талап арыз берілген кезде 
алынатын мемлекеттік баж мөлшерінен, 
ал мүліктік сипаттағы даулар бойынша 
– Қазақстан Республикасының сотына 
мүліктік сипаттағы талап арыз берілген кезде 
алынатын және арыз беруші даулап отырған 
сомаға негізделіп есептелген мемлекеттік баж 
мөлшерінен – 50 пайыз;

10) сот бұйрығын шығару туралы 
арыздардан – осы тармақтың 1) 
тармақшасында көрсетiлген мемлекеттiк 
баж мөлшерлемесінің 50 пайызы;

11) атқару парағының телнұсқасын 
беру туралы арыздардан, төреліктің және 
шетелдік соттардың шешiмдерiн мәжбүрлеп 
орындатуға арналған атқару парағын беру 
туралы арыздардан – 500 пайыз;

12) сот шешiмдерiнен, үкiмдерiнен, 
ұйғарымдарынан, соттардың өзге 
де қаулыларынан көшiрмелердi 
(телнұсқаларды), сондай-ақ iске қатысатын 
тараптар мен басқа да адамдардың өтiнiшi 
бойынша соттар беретін iстiң басқа да 
құжаттарының көшiрмелерiн қайтадан беру 
туралы арыздардан – әрбiр құжат үшiн 10 
пайыз, сондай-ақ әрбiр дайындалған бет үшiн 
3 пайыз;

13) заңды тұлғаларды банкрот деп тану 
туралы, оңалту рәсімін қолдану туралы, 
жеделдетілген оңалту рәсімін қолдану туралы 
арыздардан – 500 пайыз;

14) алып тасталды - ҚР 03.12.2015 
№ 432-V Заңымен (02.01.2016 бастап 
қолданысқаенгізіледі);

15) абыройды, қадір-қасиетті және 
іскерлік беделді түсіретін мәліметтерді 
таратудан келтірілген моральдық зиянды 
ақшалай мәнде өтеуді өндіріп алу туралы 
жеке тұлғалардың талап қою арыздарынан 
– талап қою сомасының 1 пайызы;

16) іскерлік беделді түсіретін 
мәліметтерді таратудан келтірілген залалды 
өндіріп алу туралы заңды тұлғалардың талап 
қою арыздарынан – талап қою сомасының 
3 пайызы.

1-1. Мүліктік емес және мүліктік 
сипаттағы даулар бойынша соттардың 
ұйғарымдарына, шешімдеріне және 
қаулыларына сот актілерін кассациялық 
тәртіппен қайта  қарау туралы 
өтінішхаттардан осындай даулар жөнінде 
талап арыз берілген кезде мемлекеттік 
баж осы баптың 1-тармағында белгіленген 
мемлекеттік баждың тиісті мөлшерлемесінің 
50 пайызы мөлшерінде алынады.

Бұл ретте мүліктік сипаттағы даулар 
бойынша мемлекеттік баждың мөлшері 
осы тармақта көрсетілген мемлекеттік баж 
мөлшерлемесін арыз беруші даулап отырған 
сомаға қолдану жолымен айқындалады.

2. Мүлiктiк сипаттағы және мүлiктiк емес 
сипаттағы талаптар бір мезгілде көрсетiлген 
талап арыздар үшiн мүлiктiк сипаттағы талап 
арыздар мен мүлiктiк емес сипаттағы талап 
арыздарға белгiленген мемлекеттiк баж бiр 
мезгiлде алынады.

САЛЫҚ КОДЕКСІНЕН ҮЗІНДІ

Қызылорда облысы 
бойынша ҚАЖ департаментінің 
пробация  есебіндегі 
азаматтардың басым көпшілігі 
жеке кәсіпке бет бұрған. Бұл 
пробация инспекторлары мен 
жергілікті атқарушы  органдар 
өкілдерінің бірлесіп атқарған 
жұмыстарының нәтижесі. 

Жуырда Қазалы аудандық 
пробация есебіндегі көпбалалы әке 
«Бастау Бизнес» жобасы аясында 
кәсіпкерлік негізінде Атамекен 
кәсіпкерлік палатасында оқытылып, 
жер тыңайтқыштарын көбейту 
бойынша бизнес жобасын дайындап, 
1млн 380мың теңге көлемінде  
мемлекет тарапынан қайтарымсыз 
грант ұтып алды. 

«Мемлекет тарапынан біз 
секілді азаматтарға қолдау көрсетіп, 
қайтарымсыз грант бөлініп 
жатқандығы бизнес жобамыздың 

жандануына септігін тизгізгеніне өте 
қуаныштымын.  Алдағы уақыттағы 
басты мақсатым-  қаламызға пайдам 
тиіп, жер тыңайтатын құттарды 
көбейтіп, кәсібімді жандандырсам»-, 
дейді сотталған азамат.

- Ме м л е ке т  т а р ап ы н а н 
берілген қайтарымсыз  гранттарға 
пробация есебіндегі азаматтар 
да белсенділік танытып, бизнес 
жобаларын дайындап комиссия 
мүшелеріне ұсынуда. Солардың 
ішінде екі сотталғанның бизнес 
жобасы мақұлданып, мемлекеттен 
қайтарымсыз грант берілді. Олардың 
бірі жартылай фабрикатты өнім 
шығаратын аппаратын алуды 
жоспарласа, екінші жер тыңайтатын 
құрттарды көбейтуді қолға алып 
отыр. Жаза басып жаңылған 
азаматтардың жеке кәсіпке бет бұруы 
бізді де қуантады»,-деді аудандық 
пробация қызметінің бастығы Ербол 
Сражатов. 

Соттарда мыналар:
1) талапкерлер - еңбекке ақы төлеу 

сомаларын өндiрiп алу туралы талап қою 
және еңбек қызметiне байланысты басқа да 
талаптар бойынша;

2 )  т а л а п к е р л е р - а в т о р л а р , 
орындаушылар және ұжымдық негізде 
олардың мүліктік құқықтарын басқарушы 
ұйымдар - авторлық құқықтан және аралас 
құқықтардан туындайтын талап қою 
бойынша;

3) талапкерлер - өнеркәсіптік меншік 
объектілерінің авторлары - өнертабысқа, 
пайдалы үлгілерге және өнеркәсiптiк 
үлгiлерге құқықтардан туындайтын талап 
қою бойынша;

4) талапкерлер - алименттердi өндiрiп 
алу туралы талап қою бойынша;

5) талапкерлер - мертiгуге немесе 
денсаулығына зақым келтiрiлуге, сондай-
ақ асыраушысының қайтыс болуына 
байланысты келтiрiлген зиянды өтеу туралы 
талап қою бойынша;

6) талапкерлер – қылмыстық құқық 
бұзушылықпен келтiрiлген материалдық 
залалды өтеу туралы талап қою бойынша;

7) iске қатысы жоқ адамдардан 
басқа жеке және заңды тұлғалар - оларға 
қылмыстық iстерге және алимент бойынша 
iстерге байланысты құжаттар берілгенi 
үшiн;

8) талапкерлер -  Қазақстан 
Республикасының табиғат қорғау 
заңнамасын бұзу арқылы мемлекетке 
келтiрiлген залалды өтеу есебіне мемлекет 
кiрiсiне қаражат өндiрiп алу туралы талап 
қою бойынша;

8-1) арыз берушілер – азаматтардың 
және қоғамдық бірлестіктердің сайлау 
құқықтарының, азаматтардың және 
қоғамдық бірлестіктердің республикалық 
референдумға қатысу құқықтарының 
бұзылуы туралы арыздар бойынша;

8-2) талапкерлер (арыз берушілер) 
– қоршаған ортаны қорғау және табиғи 
ресурстарды пайдалану мәселелері 
бойынша жеке және заңды тұлғалардың 
құқықтарын, бостандықтарын және 
заңды мүдделерін қорғау туралы, оның 
ішінде белгіленбеген тұлғалар тобының 
мүдделеріндегі талап қоюлар (арыздар) 
бойынша;

9) бiлiктi еңбек қызметкерлерiн және 
бiлiктiлiгi жоғары деңгейдегi жұмысшы 

кадрларын даярлауды қамтамасыз ететiн 
кәсiптiк мектептер мен кәсiптiк лицейлер 
- оқу орындарын өз бетiмен тастап кеткен 
немесе олардан шығарылған оқушыларды 
ұстауға кеткен мемлекет шығыстарын 
өндiрiп алу жөнiндегi талап қою бойынша;

10) Қазақстан Республикасының 
заңнамасында көзделген жағдайларда 
басқа тұлғалардың немесе мемлекеттiң 
құқықтарын және заңмен қорғалатын 
мүдделерiн қорғауға сотқа арыз жазып 
жүгiнген жеке және заңды тұлғалар;

11) Қазақстан Республикасының 
бюджет заңнамасына сәйкес бюджеттiк 
кредиттердi, сондай-ақ мемлекеттiк және 
мемлекет кепiлдiк берген қарыздарды 
қайтару жөнiнде талап қойып сотқа 
жүгiнген сенiм бiлдiрiлген өкiл (агент);

12) талапкерлер - Ұлы Отан соғысына 
қатысушылар және оларға теңестiрiлген 
адамдар, Ұлы Отан соғысы жылдары 
тылдағы жанқиярлық еңбегі мен 
мінсіз әскери қызметі үшін бұрынғы 
КСР Одағының ордендерімен және 
медальдарымен наградталған адамдар, 
1941 жылғы 22 маусым мен 1945 жылғы 9 
мамыр аралығында кемінде алты ай жұмыс 
істеген (қызмет еткен) және Ұлы Отан 
соғысы жылдары тылдағы жанқиярлық 
еңбегі мен мінсіз әскери қызметі үшін 
бұрынғы КСР Одағының ордендерімен 
және медальдарымен наградталмаған 
адамдар, мүгедектер, сондай-ақ бала жастан 
мүгедектердің ата-аналарының бірі - барлық 
iстер мен құжаттар бойынша;

13) талапкерлер-оралмандар - Қазақстан 
Республикасының азаматтығын алуға 
байланысты барлық iстер мен құжаттар 
бойынша;

14) жеке және заңды тұлғалар - сотқа 
мынадай арыздар бергенi үшін:

іс бойынша іс жүргiзудi қысқарту 
туралы сот ұйғарымының күшiн жою 
немесе арызды қарамай қалдыру туралы;

шешiмнiң орындалуын кейiнге қалдыру 
немесе мерзiмiн ұзарту туралы;

шешiмдi орындаудың тәсілі мен 
тәртiбiн өзгерту туралы;

талап қоюды қамтамасыз ету немесе 
қамтамасыз етудiң бiр түрiн басқаларымен 
ауыстыру туралы;

жаңадан ашылған мән-жайлар бойынша 
соттың шешiмдерiн, ұйғарымдарын немесе 
қаулыларын қайта қарау туралы;

сот ұйғарымдарымен салынған 
айыппұлдарды қосу немесе азайту туралы;

өткiзiп алған мерзiмдi қалпына келтiру 
туралы сот шешiмдерiнің орындалуын керi 
бұрып атқару туралы;

соттың сырттай жасалған шешімін жою 
туралы;

арнаулы білім беру ұйымдарына және 
ерекше режимде ұстайтын білім беру 
ұйымдарына орналастыру туралы;

сондай-ақ:
сот орындаушыларының iс-

әрекеттерiне;
соттардың айыппұлдарды қосудан 

немесе азайтудан бас тарту туралы 
ұйғарымдарына жеке шағымдар;

сот ұйғарымдарына басқа да жеке 
шағымдар;

әкiмшiлiк құқық бұзушылық туралы 
iстер бойынша қаулыларға шағымдар;

соттың сырттай жасалған шешiмiнiң 
күшiн жою туралы;

15) прокуратура органдары - барлық 
талап қою бойынша;

16) мемлекеттiк мекемелер - 
үшiншi тұлғалардың мүдделерiн қорғау 
жағдайларын қоспағанда, талап қойған 
және сот шешiмiне шағым жасаған кезде;

17) мүгедектердiң қоғамдық 
бірлестіктері және (немесе) есту, сөйлеу, 
сондай-ақ көру қабілетін жоғалтқан 
мүгедектердің кемінде 35 пайызы жұмыс 
істейтін олардың құрған ұйымдары - 
өздерiнiң мүдделері үшін талап қойған 
кезде;

18)  с ақт андырушылар  мен 
сақтанушылар - мiндеттi сақтандыру 
шарттарынан туындайтын талап қою 
бойынша;

19) талапкерлер мен жауапкерлер – 
азаматқа заңсыз сотталу, күзетпен қамауға 
алу түрінде бұлтартпау шараларын 
заңсыз қолдану не қамаққа алу түрінде 
заңсыз әкімшілік жаза қолдану арқылы 
келтiрiлген залалды өтеуге байланысты 
даулар бойынша;

20) Қазақстан Республикасының 
Ұлттық Банкі, оның филиалдары, 
өкілдіктері мен ведомстволары – өздерінің 
құзыретіне кіретін мәселелер бойынша 
талап арыздар берілген кезде;

21) алып тасталды - ҚР 2012.07.05 N 
30-V (алғашқы ресми жарияланғанынан 
кейін күнтізбелік он күн өткен соң 

қолданысқа енгізіледі) Заңымен.
22) мәжбүрлеп таратылатын қаржы 

ұйымдарының тарату комиссиялары – 
тарату ісін жүргізу мүдделеріне орай 
берілген қуынымдар, арыздар, шағымдар 
бойынша;

22-1) мәжбүрлеп таратылатын қаржы 
ұйымдарының уақытша әкімшіліктері – 
уақытша әкімшіліктің мүдделеріне орай 
берілген қуынымдар, арыздар, шағымдар 
бойынша;

23) Қазақстан Республикасының 
заңнамалық актiлерiне сәйкес мемлекеттiк 
инвестициялық саясатты iске асыруға 
уәкiлеттi банктер:

бюджет қаражаты есебiнен қайтарымды 
негiзде берiлген кредиттер бойынша 
берешектердi өндiрiп алу туралы;

мүлікті өндіріп алу туралы;
борышкерлердiң сыртқы мемлекеттiк 

және мемлекет кепiлдiк берген 
қарыздар, сондай-ақ бюджет қаражаты 
есебiнен берiлген қарыздар бойынша 
мiндеттемелердi орындамауына 
байланысты олардың банкроттығы туралы 
талап қоюды берген кезде;

23-1) облигация ұстаушылардың 
өкілдері - эмитенттің облигация шығару 
проспектісінде белгіленген міндеттемелерді 
орындамауы мәселелері бойынша 
облигация ұстаушылардың атынан талап-
арыз берген кезде;

23-2) екінші деңгейдегі банктердің 
кредиттік портфельдерінің сапасын 
жақсартуға маманданатын, Қазақстан 
Республикасының Үкіметі жалғыз 
акционері болып табылатын ұйым – 
талап қоюларды берген және соттардың 
шешімдеріне шағым жасаған кезде;

24) банкроттықты және оңалтуды 
б а с қ а р у ш ы л а р  —  Қ а з а қ с т а н 
Республикасының оңалту және банкроттық 
туралы заңнамасында көзделген өз 
өкiлеттiктерi шегiнде банкроттық рәсімі, 
оңалту рәсiмi мүдделерiне орай қуынымдар 
берген кезде;

25) ішкі істер органдары – Қазақстан 
Республикасының заңнамасын бұзғаны 
үшін шетелдіктерді және азаматтығы жоқ 
адамдарды Қазақстан Республикасының 
шегінен тыс шығарып жіберуге байланысты 
мәселелер бойынша арыз берген кезде 
мемлекеттiк баж төлеуден босатылады.

СОТТАРДА МЕМЛЕКЕТТIК БАЖ ТӨЛЕУДЕН 
БОСАТЫЛҒАНДАР

ПРОБАЦИЯ ЕСЕБІНДЕГІ 
АЗАМАТ ЖЕР ТЫҢАЙТҚЫШТАРЫН 
КӨБЕЙТУ НЕГІЗІНДЕ 
ҚАЙТАРЫМСЫЗ ГРАНТ 
ҰТЫП АЛДЫ

СОТ БИЛІГІНЕ ҚҰРМЕТПЕН ҚАРАУ – 
ӘР АЗАМАТТЫҢ МІНДЕТІ

Мемлекеттік қызмет – мемлекеттік 
қызметшінің мемлекеттік биліктің 
міндеттер і  мен  қызметтер ін 
мемлекеттік органдарда атқаратын 
қызметі. Мемлекеттік қызметші 
мемлекеттік биліктің айнасы деуге 
болады. Оларға жоғары талаптардың 
қойылатындығы да содан. Мемлекеттік 
қызметші білімді, адал, әділетті және 
өз елінің патриоты болуы тиіс. 

Әлемдегі мемлекеттердің дамуына 
мемлекеттік қызметкердің қосар үлесі 
мен салмағы ерекше екені даусыз. 
Мемлекеттік қызметші қарапайым 
халық пен мемлекеттік биліктің 
арасындағы байланыстыратын бір 
буыны болғандықтан, оның жұмысы 
халыққа сапалы қызмет көрсетуімен 
бағаланады.

Халыққа қызмет ету қашан да 
абыройлы міндет  болғанымен, сенім 
артқан жандардың үмітін ақтау, 
көптің көңілінен шығу да оңай шаруа 
емес. Сот жүйесі биліктің үшінші 
тармағы, мұнда келетін азаматтардың 
басым бөлігі бірнеше мекеменің 
табалдырығын тоздырып төзімдері 
таусылып, ашу-ызамен, агрессиямен 
келіп жатады. Сондықтан мемлекеттік 
қызмет кез келген жағдайдан шешім 
тауып шыға алатын, жылдамдылық, 
төзімділік мінезді де талап етеді.

Еліміздің өркендеуі, дамуы, 
мемлекеттік қызметшілердің білімі 
мен біліктілігіне тікелей байланысты. 
Сонымен қатар үлкен жауапкершілік 
те талап етіледі. Мемлекеттік 
қызметшілердің ең басты міндеті – 

халыққа адал қызмет ету. 
Әрбір мемлекеттік қызметші осы 

қағиданы ұмытпауы тиіс. Мемлекеттік 
қызметші қызмет бабында, қоғамдық 
ортада заң талаптарын сақтап, 
сыбайлас жемқорлықтан алшақ жүріп, 
қарапайымдылық танытып, өзін 
ортада дұрыс ұстау арқылы халықтың 
мемлекетке деген сенімін орната алуы 
керек. 

Мемлекеттік қызметшінің мін-
деттері мен бірге құқықтық жағдайы, 
әлеуметтік қорғалуы «Қазақстан 
Республикасының мемлекеттік қызметі 
туралы» Заңымен реттеледі.

Олжас ДҮЙСЕНОВ,
 аудандық соттың жетекші 

маманы

Қазіргі таңда қала әкімдігінде 
тұрғын үйге мұқтаж адамдардың 5 
дара  тізімдері   бойынша 27324 отбасы 
кезекте тұр. Оның ішінде:

Жетім балалар мен ата-
анасының қамқорлығынсыз 

қалған балалар тобында;
1403

«Алтын алқа», «Күміс алқа» 
алқаларымен наградталған 
немесе бұрын «Батыр ана» 
атағын алған, сондай-ақ I 

және II дәрежелі «Ана даңқы» 
ордендерімен наградталған 

көпбалалы аналар, көпбалалы 
отбасылар 

4202

халықтың әлеуметтік 
жағынан әлсіз топтарында 10395

мемлекеттік қызметшілер, 
бюджеттік ұйымдардың 
қызметкерлері, әскери 

қызметшілер және 
мемлекеттік сайланбалы 

қызмет атқаратын  адамдар

10861

жалғыз тұрғын үйі 
Қазақстан Республикасының 

заңнамасында белгіленген 
тәртіппен авариялық 

жағдайда деп танылған 
азаматтар

463

2022 жылғы қаңтар- желтоқсан  
аралығында  бөлім-5318 мемлекеттік 
қызмет көрсетті:

- Мемлекеттік тұрғын үй қорынан 
берілетін тұрғын үйге немесе жеке тұрғын 
үй қорынан жергілікті атқарушы орган 
жалдаған тұрғын үйге мұқтаж азаматтар-
ды есепке алу және кезекке қою, сондай 
– ақ жергілікті атқарушы органдардың 
тұрғын үй беру туралы шешім қабылдауы 

– 5248;
- Мемлекеттік тұрғын үй қорынан 

тұрғын үйлерді жекешелендіру – 67;
- Қауіпті техникалық құрылғыларды 

есепке қою және есептен шығару  – 2.
-Қауіпті өндірістік объектілерді 

салуға, кеңейтуге, реконструкциялауға, 
жаңғыртуға, консервациялауға және 
жоюға арналған жобалау құжаттамасымен 
келісу- 5.

«Мемлекеттік тұрғын үй қорынан 
берілетін тұрғын үйге немесе жеке тұрғын 
үй қорынан жергілікті атқарушы орган 
жалдаған тұрғын үйге мұқтаж азаматтар-
ды есепке алу және кезекке қою, сондай-ақ 
жергілікті атқарушы органдардың тұрғын 
үй беру туралы шешім қабылдауы» мем-
лекеттік қызмет көрсету қағидалары 
Қазақстан Республикасы Индустрия және 
инфрақұрылымдық даму министрінің 
м.а. 2021 жылғы 13 тамыздағы № 441 
бұйрығымен бекітілген.

Мемлекеттік қызмет жеке тұлғаға 
(көрсетілетін қызметті алушы) тегін 
көрсетіледі.

Өздеріңізге белгілі, тұрғын үй кезегіне 
тұру «egov.kz» электрондық үкімет веб-
порталында (бұдан әрі портал) өтінім беру 
арқылы жүзеге асырылды.

Қазіргі таңда «Мемлекеттік тұрғын 
үй қорынан тұрғын үйге немесе жеке 
тұрғын үй қорынан жергілікті атқарушы 
орган жалдаған тұрғын үйге мұқтаж 
азаматтарды есепке алу және кезекке 
қою, сондай-ақ жергілікті атқарушы 
органдардың тұрғын үй беру туралы 
шешім қабылдауы» мемлекеттік қызметін 
көрсету «Тұрғын үй қоры» сервистік 
бағдарламалық өнімінен «Kezekte.kz» 
ақпараттық жүйелер платформасындағы 
«Shanyraq» ақпараттық қызметіне 
ауыстырылды.

Көрсетілетін қызметті алушы мем-
лекеттік қызметті алу үшін көрсетілетін 
қызметті берушіге https://www.kezekte.kz/ 

веб-порталы (бұдан әрі – портал) арқылы  
өтінішті және  Қағидаларда  көрсетілген 
құжаттардың тізбесін жолдайды.

Азаматтар  үй кезегіне тұру 
үшін  «Kezekte.kz» порталы арқылы  
электрондық цифрлық қолтаңбамен 
(ЭЦҚ) куәландырылған өтінішті 
қалыптастырады.

Мемлекеттік тұрғын үй қорынан 
тұрғын үйді есепке алу және кезекке қою, 
автоматты түгендеу және бөлу процесін 
автоматтандыру жөніндегі ақпараттық 
сервисі«Shanyraq» Тұрғын үй кезегі» 
ақпараттық қызметі арқылы қолжетімді.

«Kezekte.kz» ақпараттық жүйесі 
бірқатар мемлекеттік органдардың 
ақпараттар жүйесімен (базасымен) 
интеграцияланады. 

Қазіргі таңда «Kezekte.kz» «Shanyraq» 
Тұрғын үй кезегі» порталы арқылы үй алу 
кезегіне тіркелу үшін өтініш беруге толық 
мүмкіндік бар.

Көрсетілетін қызметті алушының 
жеке басын куәландыратын 
құжаттардың, некеге тұру немесе не-
кені бұзу туралы, қайтыс болу туралы, 
балалардың тууы туралы куәліктерінің 
мәліметтерін, меншік құқығында 
оларға тиесілі тұрғын үйдің (Қазақстан 
Республикасы бойынша) бар-жоғы, 
отбасының барлық мүшелерінің ме-
кенжайы туралы мәліметтерді, басқа 
адамдарды көрсетілетін қызметті 
алушының отбасы мүшелері деп тану 
туралы сот шешімін, Көрсетілетін 
қызметті алушының мемлекеттік 
қызметшілерге, бюджеттік ұйымдардың 
қызметкерлеріне, халықтың әлеуметтік 
жағынан осал топтарына жататынын 
растайтын құжаттардың мәліметтерді 
отбасының барлық мүшелеріне 
көрсетілетін қызметті беруші тиісті мем-
лекеттік ақпараттық жүйелерден алады.

Жауапты құрылымдық бөлімшесінің 
қызметкері өтініш тіркелген сәттен ба-

стап 2 (екі) жұмыс күні ішінде Мемле-
кеттік көрсетілетін қызмет стандартын-
да көзделген тізбеге сәйкес ұсынылған 
құжаттардың толықтығын тексеріп,  
қызметті алушы құжаттардың толық 
топтамасын ұсынбаған жағдайда, 
Бөлімнің қызметкері көрсетілген мер-
зімде көрсетілетін қызметті алушыға 
оларды сәйкес келтіру мерзімін көрсете 
отырып, хабарлама жібереді.

Хабарламада көрсетілген 
құжаттарды сәйкес келтіру мерзімі 
хабарлама алған күннен бастап 2 (екі) 
жұмыс күнін құрайды.

Егер хабарламаны алған күннен 
бастап 2 (екі) жұмыс күні ішінде 
көрсетілетін қызметті алушы оны 
нормаларына сәйкес келтірмеген 
жағдайда, уәкілетті орган басшысының 
ЭЦҚ-сымен қол қойылған электрондық 
құжат нысанында өтінішті одан әрі 
қараудан бас тартуды дайындайды 
және көрсетілетін қызметті алушының 
порталдағы «жеке кабинетіне» 
жолдайды.

Құжаттарды қарау және көрсетілетін 
қызметті алушы коммуналдық тұрғын 
үй қорынан тұрғын үйге есепке қою 
туралы анықтаманы берудің жалпы 
мерзімі өтініш берілген күннен бастап 15 
(он бес) жұмыс күнінен кеш емес.

Көрсетілетін қызметті беруші 
өтінішті қараудың қорытындысы 
бойынша мынадай шешімдердің біреуін 
қабылдайды:

1) кезектің реттік нөмірін көрсете 
отырып, есепке қою туралы хабарлама 
және ұялы телефонға sms-хабарлама 
түрінде шешім;

 2) не бас тарту туралы дәлелді жау-
ап, ол көрсетілетін қызметті алушының 
«жеке кабинетіне» көрсетілетін қызметті 
берушінің уәкілетті адамының ЭЦҚ-
сымен куәландырылған электрондық 
құжат нысанында жолданады.

Мемлекеттік қызметтер көрсету 
кезінде көрсетілетін қызметті 
алушылардан ақпараттық жүйелерден 
алынуы мүмкін құжаттарды және 
мәліметтерді талап етуге жол берілмейді.

«Мемлекеттiк тұрғын үй қорынан 
берілетін тұрғын үйлерді жекешелендiру 
қағидаларын бекіту туралы» Қазақстан 
Республикасы Үкіметінің 2013 жылғы 2 
шілдедегі №673 қаулысымен бекітілген 
қағидаларының 2 тармағында  мемле-
кеттік тұрғын үй қорынан тұрғын үйді 
жекешелендіру тәртібі айқындалған.

Қазіргі таңда  Gosreestr.kz мемле-
кеттік меншік тізілімінің веб-порта-
лында (бұдан әрі - Мемлекеттік тір-
кеу порталы) Қазақстанның Ұлттық 
куәландырушы орталығы шығарған 
электрондық цифрлық қолтаңбаны 
қолдана отырып, жекешелендіру үшін 
www.gosreestr.kz сайтына тіркеліп, 
жекешелендіру процесі толықтай 
автоматтандырылды.

Көрсетілетін қызметті беруші 
мен көрсетілетін қызметті алушы 
арасында тұрғын үйді жекешелендіру 
туралы шарт элеқтрондық  нұсқада  
жасалады.

Мемлекеттік қызметті электрондық 
түрде алудың тиімділігі- ол ақпаратты 
алудың қолжетімділігі, өтінішті өзіне 
қолайлы  жерден (компьютері бар кез 
келген орындардан) беру мүмкіндігі, 
артық құжаттар талап етілмеуі, 
бюрократтық сымдарды жою, қызмет 
беруші мен  қызмет алушы арасында 
жемқорлық тәуекелдерін жою.

Жо ғ а р ы д а  а й т ы л ғ а н д а рд ы 
қорытындылай келе, мемлекеттік  
қызмет көрсету сапасы мен тиімділігін 
арттыру мақсатында азаматтық 
белсенділікті танытып, тұрғын үй 
саласында мүмкін болатын мемлекеттік 
қызметтерді портал арқылы электронды 
түрде алуғашақырамыз.

«Қызылорда қаласының тұрғын үй инспекциясы бөлімі» 
КММ-і арқылы мемлекеттік көрсетілетін қызметтер туралы

Сот жүйесінде заманауи сандық 
технологияны қолдану сот қызметінің 
қолжетімділігін арттырып, халықтың 
уақыты мен қаржысын үнемдеуге жол 
ашты. Осыдан бірнеше жыл бұрын 
іске қосылған «Сот кабинеті» сервисі 
арқылы азаматтар сотқа талап қою, 
шағым, өтініш, пікір, т.б. электронды 
түрде беріп, мемлекеттік баж салығын 
онлайн режимде төлеу мүмкіндігіне ие 
болды. Одан бөлек, сот органдарының 
электрондық сервистерін пайдалануға 
арналған жүйеден істі қарау барысын 
қадағалауға, «Сот органдарынан 
шығатын ре сми құжаттарды 
апостильдеу» мемлекеттік қызметін 
ішінара алуға, «Талдау» форумына 
(сот практикасын қорыту) ауысуға 
болады. Бүгінгі таңда көптің 
сұранысы мен қолданысына ие 
жүйенің мобильді қосымшасы да 
бар. Пайдаланушыларды мобильдік 
қосымшада тіркеу сервисінің «Сот 
кабинеті» веб-нұсқасына қарағанда 
артықшылығы аз емес.

«Сот кабинеті» – бұл сот 
органдарының онлайн сервистері 
мен қызметтерін қолдануға мүмкіндік 
беретін біртұтас терезе, ол арқылы 
азаматтар, олардың өкілдері немесе 
адвокаттары ғаламтордың көмегімен 
өтініштері мен арыздарын электронды 
түрде жібере алады.

«Сот кабинетінде» орналастырыл-
ған электрондық нысандарды толтыру 
арқылы электрондық құжаттарын 
сотқа ұсынуға құқылы. Бұл үшін жеке 
тұлғалар және заңды тұлғалар міндетті 
түрде «Сот кабинетіне» тіркелуі 
қажет. «Сот кабинетіне» тіркелген 
адам электрондық құжаттарды 
беру сервисінің пайдаланушысы 
болып табылады. «Сот кабинетіне» 
авторизациялау ЖСН-нің немесе БСН-
нің және парольдің көмегімен жүзеге 
асырылады.

Талап қою талап қоюшының 
электрондық цифрлық қолтаңбасымен 
куәландырылғаннан кейін Қазақстан 
Республикасы сот органдарының 

ақпараттық жүйесіне беріледі. Құжат 
жіберуші өзіне ыңғайлы кез келген 
уақытта сот құжатын қарап, істің 
тарихымен танысып, сот актісін басып 
шығара алады.

Сот кабинетіне кіру үшін, 
Қазақстан Республикасы Ұлттық 
куәландырушы орталығынан 
электрондық цифрлық қолтаңба алу 
қажет. Пайдаланушы «Сот кабинетіне» 
авторизациялау рәсімінен өткеннен 
кейін төмендегілердің бірін таңдайды.

-Талап қоюды (өтінішті) беру;
– Апелляциялық/жекеше шағымды 

беру;
– Кассациялық шағымды беру;
– Сот актілерін қадағалау 

тәртібімен қайта қарау туралы 
өтінішхаттар;

– Сот актілерін жаңадан ашылған 
мән-жайлар бойынша қайта қарау ту-
ралы арыз.

Сонымен қатар пайдаланушы «іс 
бойынша құжаттар» бөлімі арқылы:

– пікір;
– қарсы талап арыз;
– талап қоюды қамтамасыз ету ту-

ралы арыз;
– сот отырысының хаттамасына 

ескертулер;
– дыбыс-бейнежазбаларға және сот 

отырысының қысқаша хаттамаларына 
ескертулер;

– сот актілерінің көшірмелерін 
беру туралы өтініштер, т.б.

С о н д ы қ т а н  з а м а н а у и 
технологияларды сот жүйесінде 
қолдану ел тұрғындары үшін де 
сот жүйесінде барынша ашық әрі 
қолжетімді бола түсуіне ықпалын 
тигізуде. Қорыта айтсақ, сот қызметін 
цифрландыруды дамыту тараптарға 
процестерге онлайн қатысуға, 
судьяларға электрондық істерді 
қарауға, азаматтарға сот қызметтеріне 
кедергісіз әрі жылдам қолжеткізуге 
мүмкіндік береді.

Меңдігүл АСАН,
 аудандық соттың бас маманы

Электронды талап 
қоюды ұсыну тәртібі
Бүгінгі тіршілікті заманауи технологиясыз, яғни ұялы 

телефон, компьютер, ғаламторсыз елестету мүмкін емес. 
Себебі, дәл осы құрылғылардың көмегімен жұмысымыз 
жеңілдеп, азаматтар қаншама мемлекеттік органның 
қызметіне үйден, кеңседен шықпай-ақ қол жеткізіп келеді.

О с ы  қ ұ ж ат т а р д ы ң 
барлығының дайындалуына 
х а н д а р  б а с т а м а ш ы 
б ол ғ а н ы м е н ,  з а ң н ы ң 
негізін жасаған билер екені 
даусыз шындық. Өйткені, 
халықтың жайын, елдің 
мәселесін ханнан гөрі, би 
жақсы біледі. Оны билерге 
жүктелер жауаптылықтың 
қаншалықты зор болғанына 
қарап бағамдау қиын емес. 
Билер адвокаттың да, 
прокурордың да, соттың 
да, медиатордың да ролін 
қатар атқарған әмбебап 
адамдар. Бұған қоса, екі 
елді елдестіру, мемлекет 
арасындағы мәселелерді 
ш е ш уд і ң  д е  б и л е р ге 
тапсырылғаны баршамызға 
белгілі.

Биге артылған жауапкер-
шілік жүгі қандай жоғары 
болса, оған көрсетілетін 
құрмет те сондай биік 
еді. Айналасына өзін мо-
йындатқан, сөзін тыңдатқан 
билер кез келген дауды 
ақылмен, бітіммен шешті. 
Биді сыйлағандықтан, 
бидің айтқан төрелігін мо-
йын дағандықтан айтылған 
кесім, берілген үкімнің 
о р ы н д а л м а й т ы н  ке з і 
болмайтын. Қазіргі судья-
лардың билер институтынан 
алар үлгісі мол.

Билер жолына, бітім-
гершілік үрдісінің маңызына 
соңғы жылдары ерекше 
мән берілуде. Өйткені, бұл 
біздің құқықтық тарихымыз. 
Сонымен бірге, билер билігі 
қазақтың дауды бейбіт 
шешуге ниетті, ел бірлігін 

сақтауды басты орынға 
қойған ел екенінің дәлелі. 
Қазақстан Республикасында 
« М е д и а ц и я  т у р а л ы » 
заңның қабылдануы билер 
институтын жаңғыртудың, 
елдегі даукестікті азайтып, 
т арапт ар  арасындағы 
татулықты сақтаудың ізгі 
қадамы десек қателеспейміз.

«Медиация туралы» 
заңның қолданысқа енгізілуі 
қоғамға үлкен өзгеріс 
әкелді. Бұл заң ең алдымен 
билерге, билердің төрелік 
дәстүріне, сол арқылы 
қазақтың құқық алаңындағы 
өзіндік қағидаларына деген 
құрметті арттырды. Соның 
нәтиже сінде б ірқатар 
қазақстандық ғалымдар 
бірегей билер соты туралы 
мәселені оқу орындарында 
зерттеумен шектеліп қоймай, 
көшпенділер өркениеті 
құқықтық жүйесінің жалпы 
мәдени құндылығын әлемдік 
қоғамдастыққа танытуға 
ұмтылды.  Екіншіден , 
« М е д и а ц и я  т у р а л ы » 
заң елдегі даукестікті 
төмендетуге, дауларды өзара 
бітіммен шешу мәдениетін 
қалыптастыруға игі ықпалын 
тигізді. Үшіншіден, заңның 
қабылдануы ел арасындағы 
ақсақалдардың беделін 
көтеріп, ауыл ішіндегі 
келіспеушілікті өзара шешу 
арқылы сыйластықты, 
татулықты сақтаудың негізін 
қалады.

Жалпы,  сөз і  тасқа 
басылған, ісі көпке мұра 
болған билерден үйренеріміз 
өте көп. Қазақ билер соты 

– бірегей сот жүйесінің 
іргетасы екені шындық. Сот 
жұмысын жандандыруда 
билер тәжірибесін зерделеу, 
билердің сөз сөйлеу, ой 
қорыту, көпшілікті ұйыту 
қасиеттерін үйрену аса 
маңызды. Бұл үшін әлемдік 
өркениет үдерісіндегі қазақ 
билер сотының ролін, оның 
экономикалық, әлеуметтік, 
и н с т и т у ц и о н а л д ы қ 
а с п е к т і л е р і н , 
қ а з а қ  қ ұ қ ы ғ ы н ы ң 
этноант ропологиялық 
негізін әлі де терең зерттей 
түскен жөн. Сонымен бірге, 
билер соты институтының 
қазақстандық қоғамның 
м е м л е к е т т і л і г і  м е н 
құқықтық мәдениетін 
қ а л ы п т а с т ы р у д а ғ ы 
орнына баға берген абзал. 
Шындығында қазақтың 
Төле, Қазыбек, Әйтеке би 
бастаған ұлы даналары 
бізге бай рухани мұра 
қалдырды. Билер соты қазақ 
қоғамында топтастырушы 
роль атқарып, мемлекеттің 
маңызды институты, тіпті 
оның тірегі болды. Бұл 
мемлекетті сақтаудың, қазақ 
көшпенділерінің бірлігін 
қамтамасыз етудің қуатты 
факторына айналды.

Билер соты институты 
жоғары моральдық сот 
ретінде іргелі қағидаттарға 
негізделді. Атап айтқанда, 
бидің сатылмайтындығы, 
әділеттілік, шешімдерінің 
мәні мен моральдық бағыты, 

бидің қолжетімділігі мен 
жариялылығы, шешендік 
өнерді меңгеруі, тараптарды 
татуластыруы және құқық 
бұзушылық салдарынан 
келтірілген залалды толық 
өтеуі дала сотының өзіндік 
ерекшелігі мен әлеуетін 
білдіреді. Билер сотының 
тағы атап көрсетерлік 
айқын белгілерінің бірі 
оның рухани бағытты 
ұстанатындығында екенін 
айтқан жөн. Өйткені билер 
қараған даулардың рухани 
мазмұны әрдайым басым 
болды. Билер билік жүргізу 
кезінде ең алдымен қоғамда 
қалыптасқан моральдық 
көзқарастарды ұстануға 
тырысты.

Қ а з і р  о с ы  б и л е р 
институтын насихаттап, 
маңызын көтеру бағытында 
ауқымды шаралар қолға 
алынуда.  Мұндай игі 
істердің басында сот 
жүйесі мен судьялардың 
тұрғаны белгілі. Судьялар 
билер  институтының 
өткені мен болашағына 
қатысты халықтың танымын 
көтеруде, билерді дәріптеу, 
насихаттау жұмыстарында 
к ө ш  б а с ы н д а  ж ү р . 
Әділетті үш биге арналған 
ескерткіштердің әр сот 
ғимаратынан орын алуының 
өзі сот саласының билерге 
деген жоғары құрметінің 
белгісі болса керек.

Д.ЕРАЛИЕВ

БИЛЕРДІҢ ІСІ – БІЗГЕ ҮЛГІ
Қазақтың заңға бағынғанына, 

құқықтық қағидаларды сақтағанына 
тарих куә. «Қасым ханның қасқа жолы», 
«Есім ханның ескі жолы», әз-Тәукенің 
Жеті жарғысы өз заманының заңдық 
жаршысы, халықтың сенімді қорғаны 
бола білді. 

Мемлекеттік қызмет – абыройлы міндет

АЙНА

Меншік иесі: «Сан-Ай» пресс ЖШС Газет Қазақстан Республикасы Ақпарат 
және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 
газеті ҚР СТ ИСО 9001-2016 «Сапа 

нөмірлеріне 
хабарлассаңыз болады.

Осы жөнінде «Кім ораза ұстайтын болса, аузын 
құрмамен ашсын, құрма табылмаса, сумен ашсын. Себебі, 
су – таратушы» деген хадис те бар. Иә, Құран түскен 
ғасырдан бүгінге дейін сүннет боп жеткен құрма мен су 
– өзара керемет үйлесетін нәр көздері. Аузы берік адам 
оразасын ашқанда құрма немесе суды пайдалануы оттегіні 
миға дереу жеткізіп, адам ағзасының зақымдалуынан, қан 
қысымының бірден түсіп кетуінен сақтайды.

Исламдық ғалым Ибн әл-Қайым бұл тұрғыда 
«Пайғамбарымыздың ауызашарда құрма немесе суды 
пайдалануы – оның астарында үлкен даналық барын 
дәлелдеді. Өйткені, ораза кезінде адамның асқазаны бос 
болады емес пе? Қарынның қатты ашуы себепті, ораза 
ұстаушы адам, егер күн батысымен көп тамақ жейтін 
болса, өз денсаулығына зиян келтіруі мүмкін. Демек, 
ораза ұстаған адамға аз мөлшердегі, бірақ жылдам 
күш-қуатын беретін әрі тез қорытылатын тағам қажет 
болады. Міне, осы тұрғыда құрма жемісі ең құнды 
саналады. Себебі құнарлылық көзі болып табылатын 
құрма – ағзаны қантпен қамтамасыз етіп, адамға қуат 
береді. Егер асқазан бос болса, құрма – тағамның орнын 
алмастырады, ал қарын бос болмаса, құрма – асқазаннан 
тағам қалдықтарын шығарады» деген пікір білдіреді.

Ал медицина жағынан келер болсақ, ораза ұстаушы 
адам қандағы қант құрамының азаюына байланысты 
қатты аштықты сезінеді. Күні бойы ашығып, әрі шөлдеген 
адам үшін ең бірінші қант көзі мен су қажет. Бұл жерде 
де бізге ең пайдалысы – құрма. Бір немесе бірнеше 
құрма жегеннен кейін, құрманың құрамында жылдам 
сіңетін глюкоза мен судың көп болуынан адамның аштық 
сезімі тез басылады. Суды да аз мөлшерде ішеді. Себебі 
жаңа піскен құрманың құрамындағы судың мөлшері 
70 процентке дейін жетеді екен. Құрма бал секілді тез, 
яғни бір сағат ішінде қорытылады. Ал, құрамындағы 
нәрлі әрі пайдалы заттар ағзаға жылдам сіңіп, денеге 
жақсы таралады. Соның нәтижесінде адам өзіне қажетті 
күш-қуат пен дәрумендерді, минералды элементтер 
мен көмірсуларды тез алады. Құрманың құрамындағы 
целлюлоза талшықтары астың қорытылуына жәрдемдесіп, 
ыдыраған тағам қалдықтарының ағзадан шығарылуына 
жағдай жасайды. Сол себепті, ораза ұстаушы адам аз 
тамаққа қанағат етіп, өз денсаулығына зиян жасамайды. 
Осы орайда, халқымыздың «Ауру – астан» деп бекерге 
айтпағанын да қаперге алған жөн. Өйткені аурудың басым 
көпшілігі көп тамақ жеуден және дұрыс тамақтанбаудан 
туындайтыны белгілі. Ал құрма пальмасы – жер бетіндегі 
ең қасиетті, игілігі мол, пайдасы орасан зор ағаштардың 
бірі. Құрманы Пайғамбарымыз мұсылманға ұқсатқан 
екен. Шын мұсылман қарапайым болғанымен айналасына 
пайдалы болуы тиіс. Құрма да сол секілді: жапырағы 
түспейді, жеміс беруін үзбейді. Бүгінде құрманы әлемнің 
барлық елінен, кез келген азық-түлік дүкендерінің 
сөрелерінен табуға болады. Оның үстіне құрманың бағасы 
қымбат емес, қолжетімді.

Құрманың құрамында 15-ке жуық тұз және 
минералды заттар: мыс, темір, магний, мырыш, марганец, 
фосфор, натрий, алюминий, кадмий, кобальт, күкірт, 
бор тағы басқалары құрайды. Тіпті алмада, бананда, 
апельсинде жоқ 23 аминқышқыл осы құрманың бойында 
бар екен. Сонымен қатар, құрма бета-каротинге өте бай. 
Бета-каротин – адам ағзасының жасушаларына шабуыл 
жасаушы молекулаларды бақылау арқылы, қатерлі 
ісік жасушаларының пайда болуына тосқауыл қоятын 
ерекшелікке ие зат. Құрманы тұрақты пайдалану – қатерлі 
ісік ауруларының алдын алады. Осы себепті де құрманы 
тағам ретінде үнемі қолданушы аймақ тұрғындары 
мұндай аса қауіпті дерттің барын да білмейді екен.

Сондай-ақ құрманы жүкті және бала емізетін 
әйелдерге де жиі ұсынады. Мұның себебі оның 
құрамындағы заттар жатыр бұлшықеттерін нығайтып, 
әйелдің жеңіл босануына септігін тигізеді. Босанған 
соң, ана сүтін дәрумендермен байытады. Кей жағдайда 
әйелдерде кездесетін босанғаннан кейінгі күйзелістен 
арылуға көмектеседі.

Негізінен құрманы күніне 25-30 грамм жаңа піскен 
немесе кептірілген жеміс ретінде тұтынуға болады. Ал 
шамадан тыс тұтыну адамның артық салмақ қосуына 
себеп болатынын қаперге алған жөн. Бүйрек ауруы бар 
адамдар мен қанды сұйылтқыштарды қолданатын, қант 
диабеті бар адамдар құрманы орынды қолдана білгені 
абзал.

Десе де, құрма – Алла мейірімінің ғажап бір көрінісі, 
адамзатқа сый етілген мәртебелі жеміс. Құрма – жеміс 
атаулының мырзасы: әрі тағам, әрі дәрі, әрі шырын, әрі 
қуат көзі. Сол себепті құрмамен ауыз ашуды сүннет деп 
білген мұсылмандар қасиетті Рамазан айында дастарқанға 
құрма қоюды игі дәстүрге айналдырған. Тіпті, құрманы 
ауызашардың сәні десек те, артық айтқандық емес. Бір 
сөзбен айтқанда, түрлі витаминге бай, тойымды әрі емдік 
қасиеті мол құрма – ғажап жеміс. Ендеше, осы ғажап 
жемістен дәм татқан сайын, оның қасиетін қадірлеп, 
жомарттығы шексіз Жаратушыны еске алып, шүкіршілік 
білдіргенге не жетсін?!

Ардақ СӘКЕН

Ораза – Алла алдындағы қадірлі 
құлшылықтың бірі. Алла Елшісі 
«Ораза ұстаушының екі қуанышы бар: 
бірі – ауызашар уақытта, екіншісі – 
Раббысының құзырында» деген. Осындай 
екі қуаныштың бірі – ораза ұстаушының 
асыға күтетін ауызашар уақыты. Күні 
бойғы аштықтан соң, асқазанға ауырлық 
салмаудың ең жақсы жолы – ауызашарда 
жеңіл әрі жылдам тарайтын тағам тұтыну. 
Осы орайда, сүннеттен ұсынылатын ең 
жақсы тағам, ол – құрма.

Жеміс 
атаулының 
мырзасы

-Ораза сөзінің анықтамасы 
қандай?

-Ораза сөзінің араб тіліндегі баламасы 
– «саум». Бұл – барлық нәрседен тыйылу 
деген мағынаны білдіреді. Ал шариғат 
терминінде – ораза ұстауға ниет етіп, 
көкжиекте көлденең атқан таңнан бастап, 
күн батқанға дейін ішіп-жеуден тыйылу.

-Рамазан оразасы қашан парыз 
болды?

- Рамазан оразасы Пайғамбарымыз 
(оған Алланың салауаты мен сәлемі 
болсын) Меккеден Мәдинаға қоныс 
аударған соң һижраның екінші жылы 
(миләди 624) парыз болды. Осы жылдан 
бастап мұсылмандар рамазан айында 
парыз оразаны ұстай бастады.

-Рамазан оразасының қандай 
пайдалары бар?

-Басқа ғибадаттар секілді оразаның 
да адам баласы үшін сан түрлі 
пайдалары бар. Бірінші кезекте, ораза 
ұстаушы Алла Тағалаға бойұсыну 
арқылы өз бойына тақуалық дәнін 
егеді. Ораза – адамға өнегелі мінезді 
үйрететін тәрбие мектебі. Оразаның 
көмегімен адам жағымсыз әдеттерден 
арылады. Ораза сабырлы болуды және 
жүйелілік пен тәртіпті үйретеді. Аузы 
берік жан айналасындағылардың 
бойындағы мейірімділік , жанашырлық 
, бауырмалдылық секілді сезімдерді 
оятады. Сондай-ақ рамазан айында Алла 
Тағаланың құлдарына деген рақымы мен 
мейірімі басқа айларға қарағанда ерекше 
болатынына көзі жетеді. Бұл кеңшіліктер 
құлдың Раббысына деген махаббатын 
арттырып, жасаған күнәлары үшін 
ұялуына, кешірім сұрап, тәубеге келуіне 
орасан септігін тигізеді.

-Рамазан оразасы кімдерге парыз? 
-Балиғат жасына толған, ақыл-есі 

дұрыс, жолаушы емес әрбір мұсылман 
ер мен әйелге парыз. Яғни мұсылман 
болуы, балиғат жасына толуы, ақыл-есі 
дұрыс болуы, ораза ұстауға күші жетуі 
және тұрғылықты жерінде болуы шарт.

-Оразаның қандай түрлері бар?
-Ораза парыз, уәжіп, нәпіл және 

мәкрүһ деп бөлінеді.
-Ұйықтап қалып, сәресіні өткізіп 

алған кісілер не істейді?
-Сәресі ішу – парыз емес. Ұйықтап 

яки басқа себептермен сәресіні өткізіп 
алғандар ештеңе ішіп-жеместен ораза 
ұстауын ары қарай жалғастыра береді. 
Бірақ, сәресіні жіберіп алмауға тырысқан 
жөн. Хадисте: «Сәресі ішіңіздер, себебі, 
сәресіде берекет бар. Бір жұтым су 
ішсеңдер де сәресіні тастамаңдар. Себебі, 
сәресіге тұрғандарға Алла Тағала рақым 
етіп, періштелер кешіріп тілейді», - 
делінген. Сәресі мезгілі – дұға-тілектер 
қабыл болатын ең берекетті уақыт. 
Сәресі ішу адамға күш береді, күндізгі 
жұмыстарын тыңғылықты атқаруға, 
ғибадаттарын кемшіліксіз орындауға 
көмектеседі. Бұған қоса, сәресіге тұрған 
кісі сүннет сауабын алады. Себебі, сәресі 
жеу – пайғамбарымыздың сүннеті. 
Сәресіге тұрған кісі артынша сәре уақыты 
шықпай тұрып «Тәһәжжуд» намазын 
оқып, Раббысына мінәжат етсе нұр үстіне 
нұр.

-Сәресі уақытын күн шығысымен 
тоқтату керек пе?

-Сәресінің аяқталу уақыты күннің 

шығуымен емес, таң намазының кіруімен 
есептеледі. Ендеше, аймағыңыздағы кесте 
бойынша таң намазы кіргенге дейін 
ауыз бекітіп үлгеруіңіз керек. Яғни, таң 
намазының уақыты кірісімен ішіп-жеуді 
тоқтату керек. 

-Ұмытып ішіп-жеп қойғандардың 
оразасы бұзыла ма?

-   Егер аңдаусызда ұмытып ішіп-жеп 
қойса, онда ораза бұзылмайды. Бірақ, 
ораза ұстап жүргендері есіне түскен 
сәттен бастап ішіп-жеуді дереу тоқтатып, 
ауыздарын шайып, оразаларын ары 
қарай жалғастырады. Пайғамбарымыз 
хадисінде: «Кімде-кім ұмытып ішіп-жеп 
қойса, оразасын қайта жалғастырсын. 
Өйткені, оған Алла Тағаланың өзі ішкізіп-
жегізген», - дейді. Ораза екендігі есіне 
түскенде, дереу астан тыйылу керектігін 
біле тұра «болды, бұзылды» деп тамақ 
жеуін жалғастырған адам күнәһар болады. 
Ал, ондайда дереу асты доғару керектігін 
білмей ішіп-жеп кеш батырған адам ораза 
айы біткеннен кейін сол күннің қазасын 
өтейді.

-Рамазан айының басында үш күн, 
ортасында үш күн, аяғында үш күн 
ауыз бекіту дұрыс па?

-Ораза айын ауру яки жолаушылық 
себептерден тыс бұлай бөле-жарып 
ұстауға болмайды. «Бақара» сүресінің 
185-аятында: «Кімде-кім ораза айына 
жетсе, оны толықтай ұстасын» делінген.

-Қадір түнін таң атқанша 
ұйықтамай өткізу шарт па?

-Қадір түні – Рамазан айындағы ең 
қасиетті мүбәрак түн. Бұл түні жасалған 
ғибадат 83 жылдық сауапқа бара-бар. 
Сондықтан бұл түнді нәпіл намаз, Құран 
оқып салиқалы істер жасап, ғибратты 
әңгімелер мен уағыздар тыңдап өткізген 
абзал. Қадір түнін таң атқанша көз ілмей 
өткізу шарт емес. Әркім өз жағдайы мен 
ыңғайына қарай өткізеді. Түні бойы 
дастарқан жайып үйде күту де, мешітте 
өткізу де шарт емес.

-Ауыз бекіткенде тіс пастасын 
қолдануға бола ма?

-Тісті мүмкіндігінше сәресі уақыты 
шықпай тұрып жуып алған абзал. Ал, 
ол мүмкін болмаған жағдайда тамаққа 
кетпейтіндей етіп аса сақтықпен жууға 
рұқсат етіледі.

-Ауыз бекіту дұғасы мен ауыз ашар 
дұғаларын қазақша айтуға бола ма?

-Ұлы жаратушы барлық ұлттардың 
тілімен қоса іштейгі айтылмаған 
тілектерін де біледі. Сондықтан ауыз 
бекіту дұғасы мен ауыз ашар дұғаларын 
арабша айту шарт емес, әр ұлт өз тілінде 
айтса да болады.

-Науқас адам оразада не істейді?
 -Алла Тағала құлына тек күші жететін 

нәрсесін ғана міндеттейді. Өйткені 
Ұлы Жаратушы иеміз бізге ауырлық 
емес, жеңілдік қалайды. Сондықтан 
Алла ауырған адамға ораза тұтпауына 
рұқсат берген. Бұл жайында Құранда 
былай делінген: «Рамазан айы туғанын 
көрсеңдер ауыздарыңды бекітіңдер. 
Ал кім де кім, сырқаттанса немесе 
жолға шықса (аузын ашуына рұқсат) 
басқа күндері қаза етсін. Алла сендерге 
ауырлық емес, жеңілдіктілейді..!» Тағы 
бір аятта: «Өз-өздеріңді қауіп-қатерге 
итермелемеңдер», - дейді.

Осы және басқа аяттарды негізге 

ала отырып ғалымдар: «науқас кісінің 
ораза тұтпауы кейде уәжіп, кейде мубах/
рұқсат болады. Егер науқас кісінің ораза 
ұстауы өлімге алып келер болса, бұл 
адамның ораза ұстамауы керек. Ал егер 
ауыз бекітуі сырқатын арттырар болса 
немесе жазылуын баяулатар болса бұл 
жағдайда ораза ұстамауына рұқсат», - 
деп үкім шығарған. Ендеше, ораза ұстай 
алмайтындай сырқат болсаңыз сізге ораза 
ұстау парыз емес..

-Рамазанда беттен сүйсе, ораза 
бұзыла ма?

 -Аузы берік кісінің беттен 
сүюі оразаны бұзбайды. Себебі, 
Пайғамбарымыздың (с.ғ.с.) ауызы 
берік бола тұра әйелдерін сүйетіндігі 
Айша анамыздан жеткен. Бұл жерде 
ескере кететін жағдай, егер әйелін 
сүйгенде шәует бөлініп кетпейтініне 
және жыныстық қатынасқа түсіп 
қоймайтынына сенімді болса, онда сүюіне 
рұқсат. Ал оған сенімсіз болса – мәкрүһ

-Сілекей не түкірік жұтса, ораза 
бұзыла ма?

-Аузы берік кісі аузындағы сілекейін 
не түкірігін жұтса, оразасы бұзылмайды. 
Адам сіңбірігін ішке тартып, жұтса да, 
ораза бұзылмайды.

-Сағыз шайнау оразаны бұза ма?
 -Сағыздың дәмінен ауызда тәтті 

сұйықтық пайда болып, ол асқазанға 
түсетіндіктен, ораза бұзылады. Әрі бұл 
азық қатарына жататындықтан, бұған 
кәфәрат қазасын өтеуіңізге тура келеді. 
Яғни, сағыз шайнап, тәтті сұйықтықты 
жұтқан адам рамазан айынан кейін екі 
ай үзбестен ораза ұстайды. Бұл жаңа 
сағыз үшін. Ал, бұған дейін шайналған, 
тәтті дәмі қалмаған ескі сағызды 
шайнауға келетін болсақ, бұл мәкрүһ 
болып саналады. Егер сағызды ораза 
кезінде ауыздағы жағымсыз иісті кетіру 
мақсатында шайнағыңыз келсе, бұдан 
басқа тәсілдерге жүгінуге кеңес береміз. 
Атап айтсақ, сағыздың орнына мисуак 
немесе тіс пастасын қолдансаңыз болады. 
Тек тіс пастасының көбігін жұтып 
қоймауды қатаң қадағалаңыз. Ал егер 
байқаусызда ішке кетіп қалған болса, онда 
сол күнгі орзаның қазасын ғана өтейсіз. 
Кәфәрат керек емес. Себебі, тіс пастасы 
азыққа саналмайды.

-Жұмысы ауыр кісіге ораза 
ұстамауға бола ма?

-Оразаның өзінде нәпсімізге қиын 
келетін тұсы бар. Ораза мәнінің бір 
қыры да нәпсімізді басып, ноқталап, 
құлқынымыздың аш көздігін Алла 
ризашылығы үшін тәрбилеуде жатыр 
десек қателеспеспіз. Ендеше, жұмыс 
барысында ораза ұстау өлімге алып 
келетіндей қауіп тудырмаса немесе 
денсаулығымызға айтарлықтай нұқсан 
келтірмейтін болса, яки бас айналып, 
құлап қалатындай күйге түспесеңіз, 
аздап қиналатынымыз үшін Алланың 
бұйрығынан бет бұрғанымыз жөн болмас. 
Алла Тағала құдси хадистің бірінде: 
«Адам баласының барлық амалы өзі 
үшін жазылады. Алайда, оразаның жөні 
бөлек. Оның қарымын тек Мен беремін. 
Өйткені, ол тек менің разылығым үшін 
ішіп-жеуден бас тартты. Ораза ұстаған 
адамның екі қуанышты сәті бар: біреуі 
ауызашар уақыты, екіншісі Аллаһ 
Тағаламен қауышар сәті. Ораза ұстаған 
адамның аузынан шыққан иіс Мен үшін 
жұпар иісті мисктен артық», – деген.

-Тіс жұлдыру оразаны бұза ма?
-Егер адам ораза кезінде тіс 

жұлдыртатын болса, онда оның оразасы 

бұзылмайды. Тіс жұлғаннан кейінгі аққан 
қанның ішке кетіп қалмауын байқау 
керек. Егер тісінен аққан қанды жұтып 
қойған жағдайда тек сол күнгі оразаның 
қазасын өтейді. Тіс жұлғанда салынатын 
ине де, «табиғи емес» жолдармен ішке 
баратындықтан, бүгінгі ғұламаларымыз 
ол да оразаны бұзбайды дейді.

-Ескі оразадан қарызы бар адам 
не істейді?

 -Ханафи мәзхабы бойынша өткен 
оразадан қалған қарыз күндерді осы келе 
жатқан рамазанға дейін өтеу шарт емес. 
Өйткені, Алла Тағала Құран Кәрімде: 
«Кімде-кім сырқаттанса немесе жолға 
шықса (аузын ашуға рұқсат) басқа 
күндері қазасын өтесін», – дей отырып, 
Алла Тағала қаза ету уақытын шектемей, 
жалпылама айтып отыр. Сондықтан 
да, келесі рамазан айына дейін өтеу 
міндет емес. Десек те, оразаның 
қазасын тездетіп келесі оразаға дейін 
өтеп тастағаныңыз абзал. Ал Рамазанға 
дейін өтеп үлгермейтін болсаңыз, онда 
оны рамазаннан кейін де өтей аласыз. 
Кейбіреулер «өткен оразалардың қазасын 
алдағы Рамазанның оразасымен қатар 
ниет етіп өтеуге бола ма?» деген де сұрақ 
қойып жатады. Дінде бұған рұқсат жоқ. 
Қазаға ораза жеке ұсталады.

-Рамазанда қан алдыру оразаны 
бұза ма?

 -Ораза ұстаған адамнан қан алдыру 
оразаны бұзбайды. Өйткені, ардақты 
Пайғамбарымыз (с.ғ.у) аузы берік 
бола тұра қан алдыртатын болған. 
Сахих Бухариде риуаят етілген хадисте 
сахаба Абдулла ибн Аббас (р.а.) былай 
дейді:«Алланың Елшісі (с.ғ.у.) аузы берік 
бола тұра хижама жасататын».Әйтсе де, 
аузы берік адам қан алдыртқанда әлсіреп, 
ораза тұтуы қиындап кететініне көзі 
жететін болса, оған қан алдыру мәкрүһ 
болып саналады. Бұл жайында сахаба 
Әнәс ибн Мәликтен (р.а.) бір кісі: «Сендер 
аузы берік кісіге қан алдыруды (хижама) 
құптамаушы ма едіңіздер?» – деп 
сұрағанда, сахаба: «Егер әлсіздік тудырған 
болса, біз оны құптамайтынбыз»– деген 
екен.

-Жолаушы міндетті түрде аузын 
ашуы керек пе?

-Жаратушы Иеміз Алла тағала ораза 
кезінде пенделеріне кейбір жағдайда ораза 
ұстамауға рұқсат еткен. Сол рұқсаттардың 
бірі - жол жүргенде ораза ұстамау. Бұл 
дегеніміз: ауызы берік адам өзінің 
тұрақты жерінен ең кемі 85-90 шақырым 
ұзақтықтағы жерге жолға ниеттеніп 
шықса, ол кісіге ораза ұстамауына рұқсат 
етіледі. Бірақ – міндет емес. Яғни, кімде 
кімнің жолаушы кезінде оразаға қауқары 
жетсе, аузын ашқаннан гөрі оразасын 
жалғастыра бергені абзал. Ендеше, 
сіз де: «жол жөнекей ораза ұстауға 
күшім жетеді», - десеңіз ауызыңызды 
ашпағаныңыз дұрыс.

-Тарауих намазын тек ораза 
ұстағандар ғана оқиды ма?

- Т а р ау и х  н а м а з ы  о р а з а 
айында оқылатын құлшылық түрі. 
Пайғамбарымыз (с.ғ.с.) оразада бұл 
намазды үнемі оқығандықтан үкімі - 
«бекітілген сүннет». Аталмыш намазды 
оразаны тұтқан да, тұтпаған да оқыса 
сауапқа кенеледі. Тарауих намазын 
оқудың сауабы жайында Алланың Елшісі: 
«Кімде кім, Рамазанда сауабын үміт ете 
отырып, Алла разылығы үшін Тарауих 
намазын оқыса, оның өткен күнәлары 
кешіріледі», - деген.

ОРАЗАДА ЖИІ ҚОЙЫЛАТЫН СҰРАҚТАР
Құрметті оқырман! Қасиетті Рамазан айы қарсаңында оразаға 

қатысты жиі қойылатын бірқатар сұрақтардың жауабын өздеріңізге 
ұсынғанды жөн көрдік.

Адамның иммун тапшылығы вирусы 
(АИТВ) ағзадағы қорғаныш жүйесін 
зақымдайды. Оны жұқтырған адамдардың 
көпшілігі бірнеше жылға дейін өзінің 
ауырғанын сезбей, сау адамша жүруі 
мүмкін. Ауру жұқтырған адам тиісті емін 
алмаса, уақыт өте келе оның бойындағы 
бұл дерт асқынып, жұқтырылған иммун 
тапшылығы синдромына ұласуы мүмкін. 
Бұл кезде ағзадағы қорғаныш қабілетінің 
төмендейтіні соншалық, қарапайым 
тұмаудың өзі адамды өлімге әкеліп 
соқтырады.

ЖИТС дегеніміз не? ЖИТС (СПИД) – 
жұқтырылған иммунитет тапшылығының 
синдромы. Қорғаныш жүйесі әлсіреген 
кезде адам кез-келген ауруды, әсіресе 
жұқпалы ауруларды (құрт ауруы – 
туберкулез, өкпе қабынуы) қабылдағыш 
болады.

АИТВ қалай жұғады? Қанға АИТВ 
қажетті мөлшерде түскенде жұғуы 
мүмкін. Құрамында АИТВ-ның жұғатын 
мөлшері бар организм сұйықтықтары, олар: 
қан, шәуіт, қынап сұйықтығы, ана сүті. 
Сілекей, тер, несеп құрамында қоздырғыш 
жұқтыратын мөлшерде болмайды. АИТВ 
зақымдалмаған тері арқылы немесе 
ауа арқылы тұмау қоздырғышы сияқты 
берілмейді.

АИТВ жұқпасының бірнеше жұғу 
жолдары бар:

• Сақтанбай мүшеқапсыз (презерват-
ивсіз) жыныстық қатынасқа түсу кезінде;

• Лас инъекция құралын бірлесіп 
(кезектесіп) қолдану арқылы және/немесе 
есірткі дайындау құралдарын бірге 
пайдаланғанда;

• Стерильденбеген дене әшекейлеу 
(татуировка) және сырға салу (пирсинг) 
құралдарын бірлесіп (кезектесіп) қолдану 
арқылы;

• Егер бөтен адамның қырыну 

құралдары мен тіс щеткасын қолданса;
• Жүктілік, босану және емізу кезінде 

анадан балаға жұғу қаупі жоғары болады;
АИТВ-ны жұқтыру мүмкін емес:
Қол алысу, құшақтасу, достық сүйісу, 

түшкіру мен жөтелу кезінде, бір ас ыдысын, 
орамал-төсек құралдарын пайдаланғанда, 
бір душ пен дәретхананы қолданғанда, 
бірігіп спортпен шұғылданғанда, бір 
бөлмеде АИТВ-ны жұқтырған адамдармен 
тұрғанда және жәндіктер шаққанда 
жұқпайды.

АИТВ инфекциясы  туралы білмей, 
басқа адамдарға жұқтыруға болады. 
Қазіргі таңда АИТВ инфекциясының  
вирусын жоятын ешқандай дәрі жоқ, 
бірақ ЖИТС-тың дамуын баяулататын 
дәрі-дәрмектер бар. Жұғудың алдын- 
алатын вакцина да жоқ. АИТВ ауруын 
жұқтырған немесе жұқтырмағанын білу 
үшін әуелі қанды арнайы лабораторияда 
тексеруден өткізу қажет. Ауру жұқтырған 
адамдардың қанында АИТВ-ға қарсы 
денелердің (антидене) табылғаны білінеді. 
Антиденелер - бұл қанға вирус түскеннен 
кейін жауап ретінде пайда болатын 
белоктар.Ауруды дер кезінде анықтап, 
тиісінше ем қолданатын болса, ағзадағы 
дерттің асқынуын тежеуге, сол арқылы 
адамның қалған өмірін сапалы да, саналы 
өткізуге мол мүмкіндік бар. Ол үшін мекен-
жайы бойынша емханаға немесе облыстық 
ЖИТС орталығына келіп дәрігер кеңесін 
алуға, ақысыз және  құпиялық сақталу 
негізінде АИТВ тестісін өтуге болады. 
Салауатты өмір салтын ұстанатын 
адамдар үшін бұл аурудан сақтануға 
толық мүмкіндік бар. Әйтседе АИТВ/
ЖИТС-тың алын алу мақсатында  қаншама  
бағдарламалар қабылданып, іс-шаралар 
өткізіліп жатса да нәтижесіз, себебі  
инфекцияның алдын алатын вакцина  әлі 
табылған жоқ. Сондықтан инфекцияның 

алдын алу әр адамның өз қолында. 
«Ел боламын десең бесігіңді түзе»-деп 
М.Әуезов айтып кеткендей аты жаман 
індеттен жастарымызды, болашағымызды 
қорғауға бар мүмкіндікті жасауға асығайық. 
Еліміздегі халықтың кез-келген тобының 
мүшесі СПИД-тің алдын алу шаралары 
жөнінде барынша хабардар болып, қауым 
болып жұмылған абзал. Осыған орай біз 
барлықтарыңызды осы жолда бірлесіп, 
белсенді қызмет жасауға шақырамыз. 
СПИД-ке қарсы күреске жеке өз үлесіңізді 
қосу үшін сізге белгілі бір ресми ұйымның 
мүшесі болу міндетті емес. Бұл ауру туралы 
үнемі хабардар болып, аурудың болдырмау 
жолдарын сауатты түрде басқа да адамдарға 
жеткізе білудің өзі жеткілікті.

   АИТВ инфекциясының қасіреті 
туралы қаншама айтылып жүрсе де, 
азаймағаны рас. Сондықтан,  бұл дертпен 
жалғыз күреспей, бірлікте жұмыла 
күрессек, алынбас қамал жоқ. АИТВ 
инфекциясы ол жолдың шеті, өмірдің соңы 
емес. Байқаусызда от басып жұқтырып 
алған күнде де дәрігердің кеңесін 
бұлжытпай орындап, толыққанды айыға 
алмасада өмірін ұзартып, қалған өмірін тек 
жақсылықтарға құруға болады. «Тұңғиыққа 
қарай берсең, бір күні ол саған қарайды» 
дейді халық даналығы. Сондықтан, өткенді 
ойлап өзіңді мүжігенше, келешек ұрпақ 
сенің қателігіңді қайталамайтындай із 
бен ой тастау керек.  Сонымен, тоқсан 
ауыз сөздің тобықтай түйіні. Ашық  
аспанымызға  қара  бұлт төндірген заман 
кеселінен арылу, арылту – көкірегі ояу, көзі 
ашық әрбір азаматтың борышы. Ол үшін 
жеке бас және қоғамдық тазалықты сақтап, 
спортпен айналысып, зиянды әдеттерден 
аулақ болуымыз керек.

А.РАХМЕТОВА, 
Қазалы филиалының лаборанты

АИТВ/ЖИТС туралы біле жүріңіз СЕНІМ  ТЕЛЕФОНЫ
Қазақстан Республикасы 

Президентінің 2015 жылғы 
29 желтоқсандағы «Қазақстан 
Ре спубликасы мемлекетт ік 
қызметшілерін ің  әдепт іл ік 
нормаларын және мінез-құлық 
қағидаларын одан әрі жетілдіру 
жөніндегі шаралар туралы» №153 
Жарлығы талаптарының орындалуы 
және Қазақстан Республикасының 
2015 жылғы 18 қарашадағы №410-
V  «Сыбайлас жемқорлыққа қарсы  
іс-қимыл туралы» Заңына сәйкес, 
Қызылорда қаласы әкімдігінің  
«Қызылорда қаласының  ауыл 
шаруашылығы мен жер қатынастары 
бөлімі» коммуналдық мемлекеттік 
мекемесінде  8(7242)  27-42-42  «Сенім  
телефоны» жұмыс  істейтіндігін 
хабарлаймыз. 


